Nafarroako Parlamentuko Mahaiak, 2017ko martxoaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, Nafarroako Foru Komunitatean, 2016-2017 ikasturterako, Eliza Katolikoaren elizbarrutiko seminario txiki eta erlijiosoetako Derrigorrezko Bigarren Hezkuntzako eta Batxilergoko irakaskuntza finantzatzeko diru-laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko martxoaren 20an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuko Hezkuntza kontseilariak hurrengo Osoko Bilkuran ahoz erantzun dezan.

Jakin dugunez, Nafarroako Gobernuaren abenduaren 28ko erabakiaren bidez baimena eman zitzaion Unibertsitateen eta Hezkuntza Baliabideen zuzendari nagusiari, Nafarroako Foru Komunitatean, 2016-2017 ikasturterako, Eliza Katolikoaren elizbarrutiko seminario txiki eta erlijiosoetako Derrigorrezko Bigarren Hezkuntzako eta Batxilergoko irakaskuntzak finantzatzeko diru-laguntza bat zuzenean emateko.

Zergatik ez da diru-laguntza hori sartu deialdi orokorrean? Zergatik bikoiztu da diru-laguntza hori 2016tik 2017ra?

Iruñean, 2017ko martxoaren 13an

Foru parlamentaria: Teresa Sáez Barrao

